
縣齋讀書

作者：韓愈　唐

本作品收錄於《昌黎先生集》

貞元二十年在陽山縣齋作。

出宰山水縣，讀書松桂林。[1]蕭條捐末事，邂逅得初心。哀狖醒俗耳，[2]清泉潔塵襟。

詩成有共賦，[3]酒熟無孤斟。青竹時默釣，白雲日幽尋。南方本多毒，北客怕懼侵。謫

譴甘自守，滯留愧難任。投章類縞帶，[4]佇答逾兼金。[5]

註釋

↑ 桂或作竹，舊本多作竹桂。

↑ 狖，獸名，如猿，音柚。

↑ 共，方作與，非是。

↑ 襄二十九年《左氏》：“吳季劄聘於鄭，見子產與之縞帶。”縞音杲。

↑ 答或作益，非是。其價倍於常者，故謂之兼金。《孟子》“前日於齊，王梨金百鎰而

不受”是也。此詩當是贈與交朋，望其報章也。《選�雜體詩》：“承榮重兼金。”

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

